
ABSTRAKT

Shoqëria moderne është duke u zhvilluar në rrjetet sociale dhe pajisjet teknologjike si arena më
e madhe e shkëmbimit të përvojave, mendimit, kërkimit, informimit, daljes në sipërfaqe,
promovimit të vetëvetës dhe përballjes me tjetrin. Lajmi është themeli i gjitha formave të
shprehjes në gazetari. Definicioni më i pranuar: Diçka e re, e pazakonshme, interesante, që
njerëzit (publiku) nuk e ka ditur më parë. Por jo gjithçka e re mund të jetë lajm, pavarësisht nga
risia, lajmi duhet të përmbaj edhe komponentet e interesit të gjerë. (Tekst i shkëputur nga lënda
“Teknikat e Raportimit”, ligjërata IV-slide 3, Musa Sabedini).
Ky punim diplome do të trajtoj disa tema, tema të cilat kanë të bëjnë me rëndësinë e
udhëzuesit për vetërregullimin e portaleve, mungesën e etikës dhe standardeve të saja, sfidat
e etikës e median online, parimet e vetërregullimit.
Përmes kësaj teme dhe përmes dokumentave, anketave, bisedave me pronar e themelues të
portaleve do të tregoj rolin e madh që ka luajtur vetërregullimi i portaleve si instrument ndikues
në vetëdijesimin e portaleve. Do të marrë opinione, intervista, deklarata nga themelues të disa
portaleve të cilët me argumentet e tyre mund të flasin dhe tregojnë përvojën e medias online në
Kosovë.
Do të hulumtojë dhe verifikojë dokumentet nisëse të vetërregullimit të portaleve, do të shfletojë
dhe hulumtojë dokumentet arkivore të OSBE-së e cila është marrë shumë me vetërregullimin e
portaleve dhe më vonë edhe Këshilli i Mediave të Shkruara të Kosovës. Për këtë punim janë të
rëndësishme edhe anketat të cilat me një pyetësor profesional mund të nxjerrin problemet dhe
sfidat me të cilat edhe tani aktualisht ballafaqohen portalet kosovare.

Fjalët kyçe: Vetërregullimi, portale, OSBE.

MIRËNJOHJE / FALENDERIME

Sigurisht se rrugëtimi im i deri tanishëm dhe rezultati gjatë studimeve të mija nuk do të ishte ky që është
pa ndihmën, kontributin dhe mbështetjen e profesorëve, kolegëve, miqve e në veçanti familjes sime.
Falënderim i veçantë i dedikohet profesorit njëherësh dhe mentorit tim profesor Musa Sabedini për
mbështetjen drejt finalizimit të këtij punimi të diplomës. Falënderoj poashtu, të gjithë miqtë e kolegët e
fakultetit për këshillat dhe prezencën e tyre përgjatë këtyre tri viteve studime. Së fundmi, dëshiroj t’i
shpreh falënderimet më të përzemërta familjes sime të cilës i detyrohem jashtëzakonisht.

1 HYRJE
Vetërregullimi është i rëndësishëm për median online, vet fakti që lajmet që plasohen nga portalet
ndodhin brenda pak sekondave duke llogaritur këtu edhe shpërndarjen e lajmeve nëpër rrjetet sociale,
tregon qartazi se media online ka nevojë për një përkujdesje dhe monitorim më të madh profesional.
Zhvillimi i hovshëm teknologjik ka bërë që të lëkunden shumë themele në fusha të ndryshme të jetës
shoqërore. Gazetaria nuk ishte përjashtim. Shumë gazeta të njohura botërore i ndërprenë botimet e tyre
të shtypit duke u fokusuar shumë e më shumë në versionet e tyre online. Sikurse në vendet tjera të botës,
edhe Kosova e ka pasur fatin e njëjtë. Shembull për këtë është Gazeta Express, Tribuna, Zëri, Koha
Ditore, Kosova Sot, Epoka e Re, e kështu me radhë duke kaluar nga platforma e shtypur në atë elektronike.

Me lindjen e portaleve të shumta në Kosovë lindi edhe ideja nga një grup i redaktorëve dhe gazetarëve
profesionist që të ekzistoj një Vetë - rregullim profesional dhe etik. Vetërregullimi funksionon në radhë
të parë për mbrojtjen e medias nga censura politike, varësia ekonomike dhe çështjet e superkushtueshme
në gjykatë. Të tjerët e shohin vetërregullimin e medias si një mjet edukues si për gazetarët - meqenëse
imponon standarde të larta profesionale - ashtu edhe për publikun, meqenëse kërkon alfabetizëm mediatik
më vigjilent. Së fundi, jo për nga rëndësia, vetë-rregullimi shihet si një mjet për llogaridhënien e medias,
e cila është aq e nevojshme dhe e rëndësishme nëse duam që të ketë besim tek media.

Vetërregullimi i medias ka të njëjtën rëndësi si në vendet në zhvillim ashtu edhe në ato me demokraci të
pjekura, duke qenë se arritja e lirisë dhe pavarësisë është po aq e rëndësishme, sa edhe ruajtja e tyre, në
një mënyrë shoqërisht të përgjegjshme. Vetërregullimi mbron të drejtën e gazetarëve për të qenë të
pavarur dhe të paanshëm, si dhe për t’u gjykuar për gabimet profesionale, jo prej atyre që janë në pushtet,
por prej kolegëve të tyre. Vetë-rregullimi i medias përfshin redaktorët, profesionistët e medias, gazetarët
dhe shoqërinë civile si konsumator kryesorë të medias.
Burimi:(http://www.unesco.org/new/fileadmin/MULTIMEDIA/HQ/CI/CI/pdf/publications/manuscript_
albanian.pdf).

2. SHQYRTIMI I LITERATURËS

Shumë herë njerëzit janë në dyshime se a ka të bëjë vetërregullimi me përmbajtjen politike, e cila kjo nuk
është aspak e vërtetë, sepse vetërregullimi nuk është censurë dhe as autocensurë. Ai ka të bëjë me
vendosjen e parimeve minimale për etikën, saktësinë, të drejtat personale, por njëkohësisht duke ruajtur
lirinë editoriale në raportimet dhe opinionet e shprehura. Vetërregullimi i vjen në ndihmë medias që ajo
tu përgjigjet ankesave legjitime dhe të korrigjojë gabimet duke u hasur me to gjatë punës së saj. Vetë
rregullimi i medias është hartimi i udhëzimeve editoriale vullnetare nga profesionistë të ndryshëm, duke
ju përmbajtur udhëzimeve gjatë procesit të mësuarit i cili është i hapur ndaj publikut.
Burimi: (https://www.osce.org/sq/fom/31500?download=true).

Media e pavarur i pranon përgjegjësitë e veta në lidhje me cilësinë e një debati publik në vend, duke
ruajtur autonominë e saj editoriale në formësimin e tij.
Burimi: ( https://www.osce.org/sq/fom/31500?download=true ).
Vetërregullimi është një angazhim i profesionistëve të medias, të ndërgjegjshëm për cilësinë, për të ruajtur
dialogun me publikun. Në këtë dialog do të përfshiheshin ato kanale mediash, gazetarët, redaktorët dhe
pronarët e cilave kërkojnë të prodhojnë një shtyp të përgjegjshëm thuhet pos tjerash në materialin e OSBE
të titulluar “Udhëzues për vetërregullimin e medieve.
Burimi:(-https://www.osce.org/sq/fom/31500?download=true&fbclid=IwAR1KxvF8IOtqi_UTIt3icu82vxNiaPCeYyk2wv4sTYJYlFuJLodFHdWd9s).
Çfarë roli mund të luajë vetërregullimi i medias për të nxitur respektin reciprok dhe mirëkuptimin
kulturor?
Profesionistët e medias kanë një përgjegjësi të madhe për të ruajtur cilësinë e debatit në shoqëri dhe në
botë. Në kohët kur ka tensione sociale apo fetare, është shumë e rëndësishme që media të mos i
intensifikojë më tej këto tensione. Kodet e sjelljes duhet të mbledhin e të përmbledhin gjithë urtësinë e
shtypit mbarë mbi këtë çështje. Nuk është e nevojshme të testojmë lirinë e shprehjes për një respekt dhe
kujdes më të madh. Rritja e ndërgjegjësimit mbi kulturat e ndryshme dhe një përgjigje më pozitive ndaj
kërkesave globale duhet të plotësojë lirinë e shprehjes dhe jo t’a kufizojë atë. Në anën tjetër, një
ndjeshmëri më e lartë nuk do të thotë që të mbytet kritika dhe debati ndërmjet kulturave.
Burimi: (https://www.osce.org/files/f/documents/c/e/31500.pdf).

2.1 Vetërregullimi i portaleve dhe respektimi i kodeve të etikës në Kosovë

Vetërregullimi i portaleve dhe respektimi i kodeve të etikës në Kosovë
Mediat e shkruara dhe online vetërregullohen nga KMSHK, një organizatë në formë OJQ-je, ku mediat,
shtyp apo online, anëtarësohen dhe deklarojnë se veprojnë në përputhje me Kodin e X të Etikës, që po
ashtu i mundëson paraqitjen e ankesës çdo individi që ka shqetësime në lidhje me raportimin mbi atë vetë.
KMSHK u themelua në vitin 2005 dhe ka 30 anëtarë nga media të shtypura dhe online.
Një nga kriteret për anëtarësim në KMSHK është që mediat duhet të paraqesin të dhënat e pronësisë.
Deri më sot, ka krijuar reputacion në trajtimin e ankesave nga individë apo organizata, edhe pse mund ta
rrisë më tutje ndërgjegjësimin në lidhje me rolin e vet, duke u mundësuar më shumë anëtarëve të publikut
të kërkojnë zgjidhje.
Burimi: (http://agk-ks.org/wp-content/uploads/2017/10/Raporti-i-plot%C3%AB.pdf)
Misioni i tij mbështetet mbi bindjet e Kodit të Mediave të Shkruara të Kosovës. KMSHK është themeluar
me ndihmën e OSBE-së në Kosovë në shtator të vitit 2005, ndërsa Zyra e KMSHK-së aktivitetin e rregullt
e ka filluar në dhjetor të vitit 2005.
Kodet e etikës përcaktojnë publikisht funksionet, të drejtat dhe detyrimet e gazetarëve duke u siguruar
atyre parime udhëzuese për ta ushtruar sa më mirë profesionin. Emërtimi i këtyre kodeve varion:
standardet e etikës, karta e etikës, kodi i sjelljes, kodi i praktikave, kodi i etikës, etj. Megjithatë, të gjitha
kanë qëllim të ngjashëm që ka të bëjë me garantimin e autonomisë së profesionit dhe shërbimin ndaj
interesit publik. Këtu përdoret termi “Kodi i Etikës” i cili është termi më i përdorur.
Burimi: (https://www.osce.org/files/f/documents/c/e/31500.pdf )

2.1.1 Ankesat në KMSHK

Këshilli i Mediave të Shkruara të Kosovës, që nga fillimi i këtij viti ka pranuar mbi 100 ankesa. Ndërsa
numri i ankesave që nga themelimi është rreth 800. Natyra e ankesave ka të bëjë kryesisht me shkeljet e
kapitujve të Kodit të Mediave të Shkruara, si në vijim: - Kreu I (Raportimi i së vërtetës)
- Kreu II (E drejta për t'u përgjigjur)
3

- Kreu III (Mbrojtja e fëmijëve dhe te miturve)
- Kreu IV (Privatësia)
Numri i mediave anëtare të KMSHK-së është 3, prej tyre 4 gazeta, 3 agjenci të lajmeve, një reviste mujore,
dhe 22 portalet të lajmeve.
Burimi:( /http://presscouncil-ks.org/rreth-nesh/).

Nga 92 ankesa KMSHK ka miratuar 41 ankesa për shkeljet etike në media.
Prishtinë, 19 dhjetor - Organizata ÇOHU! sot ka publikuar raportin mbi monitorimin e disa mediave
online lidhur me shkeljet etike që ato kanë bërë gjatë raportimit të tyre të përditshëm. Ky është raporti i
parë i këtij lloji në Kosovë dhe përfshin periudhën maj 2018 - prill 2019. Monitorimi ka mbuluar tetë
media online: Gazeta Express, Gazeta Zëri, Indeksonline, Insajderi, Telegrafi, Gazeta Blic, Kossev dhe
portali Veriu. Këto mediume janë monitoruar çdo ditë, duke mbuluar artikujt e të gjitha fushave. Duke
marrë parasysh se në përditshmëri shohim shkelje të ndryshme të etikës së gazetarisë, sidomos nga mediat
online, synimi i këtij veprimi është të vetëdijesohen dhe të angazhohen qytetarët për të dërguar ankesa në
Këshillin e Mediave të Shkruara të Kosovës (KMShK) edhe në rastet kur ata nuk janë drejtpërdrejt të
përfshirë apo të përmendur në raportimet e mediave. Organizata ÇOHU ka angazhuar tre studentë të cilët
kanë bërë monitorime ditore të tetë mediumeve online. Disa prej tyre janë ndër më të klikuarat në Kosovë,
të tjerë janë portale që më shumë raportojnë për një komunë apo rajon të caktuar. Gjithashtu është
monitoruar edhe një medium në gjuhën serbe. Në bazë të të dhënave që janë nxjerrë nga monitorimi i
shkrimeve për periudhën në fjalë, rezulton se në KMShK janë dërguar 92 ankesa, ndërkaq janë miratuar
41 prej tyre. Prej se ka filluar dërgimi i ankesave ndaj këtyre mediave për dyshime se kanë shkelur Kodin
e Mediave të Shkruara të Kosovës, me kohë është vërejtur kujdes më i madh në raportim nga ato media.
Ky raport pasqyron të gjitha shkeljet për secilin kapitull nga secili medium i monitoruar. Të dhënat
tregojnë se, më së shumti janë evidentuar shkelje të kapitullit që ka të bëjë me raportimin e së vërtetës.
Duke u nisur nga supozimi i studentëve të angazhuar se është shkelur ky kapitull, Këshillit të Mediave të
Shkruara i janë dërguar 47 ankesa, prej të cilave janë miratuar 19 sosh.
Burimi:(http://www.ekonomia-ks.com/sq/politike/nga-92-ankesa-kmshk-ka-miratuar-41-ankesa-pershkeljet-etike-ne-media).

Figura 1: Shfaqja e fytyrës së një fëmije

Shfaqja e fytyrave të fëmijëve në portale nuk është adekuate për familjarët e viktimës. Çdo cenim i
privatësisë është jashtë ligjor. Përdorimi i fotografive të personave te ndryshëm e sidomos të fëmijëve ka
një ndikim mjaft negativ si për lexuesin ashtu edhe për të afërmit. Rasti në figurën 1 është lajm shumë i
ndjeshëm dhe portalet nuk duhet të vendosin fotografin e viktimës në këtë rast të Almirit.
Shih : ( https://www.arbresh.info/ )

Figura 2: Raportimi i lajmeve të pa vërteta

Në këtë shkrim thuhet se Anita (gruaja e Ramush Haradinaj) është sulmuar nga ai por, e vërteta është
thënë nga vetë Anita se lajmi nuk është i vërtetë. Lajmet e pa vërteta janë një fenomen shqetësues në
Kosovë. Jo gjithmonë është e rëndësishme shpejtësia e lajmit, ai duhet të jetë së pari i sigurt, i argumentuar
mirë dhe më e rëndësishme është të ketë fakte sa më shumë për vërtetësinë e tij.
Në vazhdim do të tregojmë se si vërtetohet ky lajm i pa vërtet.
Shih : (https://360grade.al/).

Figura 3: Vërtetësia e lajmit

Në figurën 3 është paraqitur vërtetësia e lajmit të pa vërtetë të cilin e kemi paraqitur në figurën 2.
Shih: (https://360grade.al/).

Figura 4: Privatësia

Cenimi i privatësisë të personave publik. Shih: (https://www.kosovarja-ks.com/).

2.1.2 Lajmet e rreme gjatë kohës së pandemisë në Kosovë

Që nga shfaqja e rasteve të para të kosovarëve të infektuar me Coronavirus, ngjashëm me shumë vende
tjera, edhe në Kosovë, në rrjetet sociale është rritur numri i lajmeve të rreme. Këto lajme të rreme “japin
këshilla” se si duhet luftuar Coronavirusin e ri, medikamentet të cilat japin rezultat në luftimin e virusit e
deri te zbulimi i vaksinës, e të cilat kanë dominuar hapësirën e rrjeteve sociale. Lajme të tilla edhe në
gjuhën shqipe janë duke u shpërndarë në profile dhe media fiktive. Në Organizatën për Siguri Kibernetike
dhe Privatësi në Kosovë thonë se që nga ashpërsimi i masave nga Qeveria e Kosovës në luftën kundër
Coronavirusit janë shtuar lajmet e rreme. Drejtuesi i kësaj organizate, Mentor Hoxhaj, tha se lajmet e
rreme janë duke u shfrytëzuar nga persona të ndryshëm për rritjen e audiencës në faqet e tyre si dhe me
qëllime të përfitimit. “Kemi media të ndryshme të cilat për qëllime të rritjes së ndjekësve, për qëllime të
pëlqimeve dhe shpërndarjeve tentojnë të jenë me të pranishme me lajme bombastike.
8

Në kuadër të kësaj hyjnë dy lajmet kryesore, si lajmi që ka të bëjë me gjetjen ilaçit për Coronavirusin. Ky
ka qenë një lajm në vazhdimësi dhe vazhdon të jetë prezent në versione të ndryshme si dhe lajmi për
barërat e tjera që ndikojnë pozitivisht në luftimin e virusit”, tha Hoxhaj. Pre e lajmeve të rreme sipas
Hoxhajt janë duke rënë qytetarët në mbarë botën.
Burimi : (https://kallxo.com/lajm/lajmet-e-rreme-si-mjet-perfitimi-ne-kohen-e-pandemise/).

Figura 5: Lajm i pa vërtetë

Gjatë pandemisë në Kosovë lajmet e rreme kanë qenë një nga problemet qe i kemi hasur gjatë kësaj
periudhe. Siç shihet edhe në figurën 5 ku thuhet se fëmija ka vdekur si pasojë e Koronavirusit, këtë lajm
për fëmijën e kishte konstatuar si të rreme vetë prindi i fëmijës. Shih (https://kallxo.com/)
Shih figurën 6.

Figura 6: Sqarimi i lajmit të rremë

Në figurën 6 shihet se si ka reaguar prindi i cili e ka pare lajmin për ‘’vdekjen’’ e pa vërtetë të djalit të tij
dhe e ka hedhur poshtë atë. Shih : ( https://kallxo.com/ )

2.1.3 Roli i KMSHK-SË

KMSHK është trup vetërregullues. Misioni i tij mbështetet mbi bindjet e kodit etik të gazetarisë. Fjala e
lirë, e drejta e qytetarëve për t’u informuar plotësisht, me kohë dhe respektimi në tërësi i kodit etik të
gazetarisë, janë baza mbi të cilat vepron KMSHK.

KMSHK nuk ka ambicie që të zëvendësojë gjyqet në Kosovë, por me vullnet që të behet një forum i
besueshëm për mediat e shkruara dhe lexuesit e tyre, i paanshëm dhe organ nga i cili burojnë ide të reja
për të brumosur gazetarët me njohuri sa më të gjera të etikes së profesionit tonë. Sektori i mediave të
shkruara mbulohet nga një entitet vetë-rregullues që quhet Komisioni i Mediave të Shkruara të
Kosovës(KMSHK). Burimi : ( https://www.presscouncil-ks.org/rreth-nesh/ )

KMSHK është i regjistruar si një asociacion jo fitimprurës i cili përbëhet nga Sekretaria dhe nga Bordi.
Ky asociacion është i përbërë nga përfaqësues të mediave të shkruara, duke përfshirë edhe revista dhe
agjenci të lajmeve dhe të anëtarëve të pavarur nga mediat dhe që zgjedhën nga shumica e votimeve të
bordit. Roli i KMSHK-së është të shërbejë si një shqyrtues i zbatimit të kodit të mediave nga ana e
mediave. KMSHK është e limituar në përmbushjen e detyrave të cilat rrjedhin nga statuti i tij, të cilën kjo
vjen si pasojë e financimit të limituar në gatishmëri të KMSHK-së. Burimi : ( https://www.presscouncilks.org/rreth-nesh/).

Problemi me mungesën e përfshirjes së KMSHK-së në media online nuk është i habitshëm, sepse ky
institucion vetërregullativ është duke u ballafaquar me shumë sfida. Këshilli u themelua i pavarur nga
institucionet e Kosovës dhe prandaj është i pavarur edhe nga Buxheti i Kosovës.
Burimi: ( https://www.presscouncil-ks.org/rreth-nesh/ ).

2.2 Benefitet dhe dispozitat e KMSHK-SË

Një nga benefitet kryesore të KMSHK-së është se të gjitha ankesat drejtuar këtij institucioni do t`i
adresohen të gjithë organizatës ku punon gazetari. Kjo ia a mundëson KMSHK-së që të funksionojë si

një rrugë për bllokimin e presionit ndaj gazetarëve.

Duke përfshirë të tërë organizatën në një kontest, një praktikë e tillë do të zvogëlojë në një mënyrë ankesat
të cilat kanë qëllim të keq.
Dispozitat e përgjithshme të KMSHK-së
•raportimi i të vërtetës
•nxitja dhe gjuha e urrejtjes
•e drejta për tu përgjigjur
•personat e akuzuar për vepra penale
•mbrojtja e fëmijëve dhe të miturve
•korrupsioni dhe mitoja
•të drejtat e autorëve
•reklamat dhe sponsorimi
•udhëzime për gazetarinë online.
Gjithashtu është ligji civil kundër shpifjes dhe fyerjes i aprovuar nga Kuvendi i Kosovës i cili përmban
8 kapituj dhe 28 nene. Pastaj kemi edhe Ligjin mbi qasjen në dokumentet zyrtare të aprovuara nga
Kuvendi i Kosovës, ligjin për mbrojtjen e burimeve të gazetarisë i aprovuar nga ligji i Kosovës. Komisioni
i pavarur për Media, Rregullorja e UNMIK-ut 2000-36 seksioni 1 mbi dhënien e Lejeve për licencim të
mediave elektronike, e cila thotë që KPM nxjerrë kodin për sjellje të mediave elektronike (ligji për KPM).
Burimi: (https://www.presscouncil-ks.org/rreth-nesh/).

2.2.1 Gazeta Telegrafi - Reklamat dhe Sponzorimet

Telegrafi.com është portal i pavarur i lajmeve në gjuhën shqipe i themeluar në vitin 2006, me bazë
kryesore në Prishtinë dhe seli të dytë në Maqedoni. Telegrafi për më shumë se një dekadë ka arritur të
ruajë paanshmërinë dhe të jetë burim i lajmeve me kredibilitetin më të lartë në të gjithë trevat shqipfolëse.
Burimi;(https://telegrafi.com/per-ne/).

i

Figura 7: Reklamat në gazetën Telegrafi

Përveç reklamave në portale hasim edhe në sponzorizime të shumta, të cilat zakonisht vendosën në fund
të faqes. Për shembull portali “Telegrafi” zakonisht vendos reklamat në fillim, në mes dhe në fund të
lajmeve, shih: ( https://telegrafi.com/lajme/ ).

Figura 8: Sponsorizimi në portale

Shembull tjetër: Gazeta Express

Figura 9: Reklamimi në fillim, në mes dhe fund të faqes

Shih: ( https://www.gazetaexpress.com/ ).

2.3 Vetërregullimi i medias së shkruar - online
Vetë rregullimi i medias është hartimi i udhëzimeve editoriale vullnetare nga profesionistë të ndryshëm,
duke ju përmbajtur udhëzimeve gjatë procesit të mësuarit i cili është i hapur ndaj publikut. Media e
pavarur i pranon përgjegjësitë e veta në lidhje me cilësinë e një debati publik në vend, duke ruajtur
autonominë e saj editoriale në formësimin e tij shprehet Miklós Haraszti njëri nga hartuesit e vetë
rregullimit në vitin 2008.
Burimi: ( https://www.osce.org/sq/fom/31500?download=true )
Ky është materiali i OSBE i titulluar “Udhëzues për vetërregullimin e medieve.
(Burimihttps://www.osce.org/sq/fom/31500?download=true&fbclid=IwARKxvF8IOtqi_UTIt3icu82vx
NiaPCeYyk2wv4sTYJYlFuJLodFHdWd9s ).

Mediat duhet të vetërregullohen për disa arsye:
1. Ruhet liria editoriale,
2. Dëshmohet përgjegjshmëria e mediave,
3. U lejohet lexuesve aksess në media,
4. Inkurajohet cilësia e mediave,
5. Minimizohet ndërhyrja e shtetit.
Vetërregullimi mund të ndihmojë hartimin e ligjeve më të mira, një media e vetërregulluar mund të luftojë
më efektivisht për shqyrtimin e rregullave të panevojshme duke:
- bindur publikun që mediat janë të ndërgjegjshme për nevojën e standardeve.
- identifikuar dhe dënuar korrupsionin në media.
-ofruar zgjidhje të ankesave në raste të justifikuara.
Mënyra më e duhur për të nxitur profesionalizmin dhe përgjegjshmërinë globale është vetërregullimi.
Botimet të cilat pa arsye fyejnë shtresa të ndryshme të shoqërisë duke treguar kështu një injorancë të
papërgjegjshme të kontekstit global, duhet të trajtohen nga organet vetërregullatore të etikës për shtypin
cilësor.
“Vetërregullimi u mundëson qytetarëve të mësojnë për të drejtën e tyre për reagim, medias i mundëson
t`i korrigjoj gabimet që i preokupojnë qytetarët. Andaj, duke mbrojtur etikën, vetërregullimi përcakton

një sërë rregullash, në të cilën janë të shumta dhe gati të njëjta për të gjithë llojet e medias anembanë
botës.
Burimi:(http://www.unesco.org/new/fileadmin/MULTIMEDIA/HQ/CI/CI/pdf/publications/manuscript_
albanian.pdf ).

Për shkak se kjo është detyrë, përgjegjësi, gazetarët duhet të punojnë në përputhje me rregullat e
përcaktuara në mënyrë rigoroze, por përmes respektimit të lirisë së medias” thuhet në raportin e OSBEsë nga autorët, Yavuz Baydar dhe William Gore.
Vetërregullimi mbron të drejtën e gazetarëve për të qenë të pavarur dhe të paanshëm, si dhe për t’u gjykuar
për gabimet profesionale, jo prej atyre që janë në pushtet, por prej kolegëve të tyre. Ai synon të vendosë
standardet minimale të saktësisë, etikës profesionale, mbrojtjes së privatësisë dhe të tjera të drejta
personale, duke ruajtur lirinë editoriale dhe lirinë e fjalës, edhe shumëllojshmërinë e pikëpamjeve dhe
opinioneve.
Burimi:(http://www.unesco.org/new/fileadmin/MULTIMEDIA/HQ/CI/CI/pdf/publications/manuscript_
albanian.pdf ).
Vetërregullimi i medias përfshin redaktorët, profesionistët e medias, gazetarët dhe shoqërinë civile si
konsumatorët kryesorë të medias. Konsumatorët e medias kërkojnë gjithnjë e më shumë garanci të vlerave
dhe cilësisë së medias, dhe në këtë epokë të mbingarkesës me informacion, kur përmbytemi me lajme
sidomos me anë të internetit, besueshmëria sfidohet si kurrë më parë. Në një epokë kur praktikisht cilido
mund të raportojë ngjarjet ku është dëshmitar, sfida ndaj medias tradicionale për të provuar
besueshmërinë e tyre shndërrohet në një çështje për jetë a vdekje për ta shprehet Miklos Haraszti.
Burimi:(http://www.unesco.org/new/fileadmin/MULTIMEDIA/HQ/CI/CI/pdf/publications/manuscript_
albanian.pdf).

2.3.1 Raportimi i aksidenteve- Cenimi i privatësisë

Privatësia është e drejt themelore e njeriut.
Para se te zhvillohej teknologjia si në ditët e sotme, ku secili person ka një telefon të mençur ka qenë
shumë më e lehtë të ruhet privatësia e njeriut. Kurse në kohën e sotme është shumë e vështire të ruhet ose
mbrohet privatësia. Të rrethuar me telefon në dorë çdo ndodhi qe bëhet afër nesh mund të plasohet direkt

në rrjetet sociale dhe të merret vesh lajmi. Me apo pa qëllim edhe gazetaret po e cenojnë privatësinë e
qytetarëve.
Në gazetari përdorimi i fotografive gjatë aksidenteve nuk duhen të publikohen, së pari për të mos fyejnë
ndjenjat e familjarëve dhe për shume arsye të tjera. Shih figurën 10 për të pare një lajm jo profesional.

Figura 10: Publikimi i fotografive të aksidentuarave

Në rastin e vajzave të aksidentuarave çdo portal në vendin tonë kanë publikuar pamje të tilla, duke mos
kursyer ndjenjat e tyre e të familjarëve. Problem tjetër ishte dhe komentimi nëpër komentet e portaleve
për fyerjen e vajzave.
Publikimi i fotografive ndaj vajzave ka marrë një kahje tjetër në prekjen e moralit dhe personalitetit të
tyre. Shih: (https://indeksonline.net/).

17

Figura 11: Ofendimet ndaj të aksidentuarave

Në këtë lajm shihen ofendimet e njerëzve për vajzat e aksidentuara, nuk mendohet për shëndetin e vajzave
apo lëndimet që mund t`i kanë marrur.
Komentet e tilla nuk duhet të lejoheshin nga pronarët e portaleve në vendin tone.
Mënyra e drejtë për raportimin e aksidenteve është bërë nga “KALLXO.COM”
Figura 12: Raportimi korrekt në rast aksidenti
Ky raportim është bërë duke mos shkelur asnjë ligj, apo rregullore gazetareske, duke mos ju cenuar
privatësia asnjërës nga të lënduarat.

Figura 12: Raportimi korrekt i një lajmi.
Burimi: ( https://kallxo.com/lajm/prishtine-pamje-nga-aksidenti-ku-u-rokullis-vetura ).

2.3.2 Mediave online u nevojitet vetërregullim dhe jo rregullativë ligjore

Imer Mushkolaj, kryesues i Bordit të Këshillit të Mediave të Shkruara të Kosovës, ka theksuar se mediat
online në Kosovë janë lehtësisht të dallueshme se cilit pronar i përkasin në bazë të asaj se çfarë plasojnë.
Mushkolaj tha se është me shumë rëndësi të diskutohet çështja vërtetësisë dhe kuptimit të përmbajtjes së
lajmeve, të cilat i konsumojmë çdo ditë.
“Kodi etik ekziston për mediat e shkruara, por mediat e caktuara nuk duan ta respektojnë këtë kod”, ka
thënë Mushkolaj.
Burimi: (Gazetaria Profesionale Vetë-Rregullimi Media të Reja, Dilema të Vjetra UNESCO 2011).

2.3.3 Komisioni i Pavarur për Media (KPM)
KPM është i themeluar në vitin 2005
Me nenin 141 të Kushtetutës së Republikës së Kosovës KPM përcaktohet organ i pavarur:
Neni 141 [Komisioni i Pavarur i Medieve]
1. Komisioni i Pavarur i Medieve është organ i pavarur që rregullon spektrin e Frekuencave Transmetuese
në Republikën e Kosovës, licencon transmetuesit publik e privat, përcakton dhe zbaton politikën e
transmetimit si dhe ushtron kompetenca të tjera të përcaktuara me ligj.
2. Anëtarët e Komisionit të Pavarur të Medieve zgjidhen sipas Ligjit, përmes një procesi transparent.
Përgjegjësi e KPM-së është të nxisë dhe të mbajë një sistem të drejtë dhe të hapur për licencimin dhe
rregullimin e shërbimeve mediale audiovizuele dhe për menaxhimin e spektrit të frekuencave të
transmetimit në pajtim me standardet më të mira ndërkombëtare.
Burimi: (www.presscouncil-ks.org), (Lënda: E Drejta e Publikut, java e II, 23, 24, 25, 26, 27, 28, ligjërues
Adnan Merovci).

2.3.4 Këshilli i Mediave të Shkruara (KMSH)
Këshilli i Mediave të Shkruara të Kosovës është një trup Vetërregullues i formuar për dhe nga sektori i
Mediave të shkruara. Misioni i tij mbështetet mbi bindjet e Kodit të Mediave të Shkruara të Kosovës.
KMShK është themeluar me ndihmën e OSBE-së në Kosovë në Shtator të vitit 2005, ndërsa Zyra e
KMShK-së aktivitetin e rregullt e ka filluar në dhjetor të vitit 2005.

Burimi: (www.presscouncil-ks.org), (Lënda: E Drejta e Publikut, java e II, 23, 24, 25, 26, 27, 28, ligjërues
Adnan Merovci).
2.3.5 Asociacioni i Gazetarëve të Kosovës (AGK)
AGK është shoqatë vullnetare, e pavarur dhe jo për përfitim të gazetarëve të Kosovës.
Asociacioni i Gazetarëve të Kosovës (AGK) është organizatë joqeveritare, që ka për mision promovimin,
inkurajimin dhe përmirësimin e gazetarisë cilësore dhe të hapur në Kosovë, si dhe pozitën e gazetarëve
në Kosovë. AGK është e hapur për anëtarësimin e çdo gazetari/e në Kosovë. AGK është themeluar në
vitin 2002 dhe tani ka në gjirin e saj mbi 400 gazetarë, fotoreporterë, kameramanë dhe redaktorë, duke u
bërë organizata më përfaqësuese e komunitetit të gazetarëve të Kosovës. AGK deri sot ka arritur të trajtoj
dhe të ngritë vetëdijen për çdo instancë ku është cenuar profesioni dhe siguria e gazetarëve. Nëpërmjet
hulumtimeve, avokimit dhe rrjetëzimit me organizatat tjera të gazetarëve në Ballkanin Perëndimor, AGK
ka arritur ta ngritë çështjen e sigurisë së gazetarëve me mekanizmat rajonalë, evropianë dhe
ndërkombëtarë.
AGK vazhdimisht kontribuon në ngritjen profesionale të gazetarëve nëpërmjet trajnimeve, aktiviteteve
të rrjetëzimit dhe informimit të brendshëm për komunitetin e gazetarëve. Hulumtimet e organizatës në
fushën e sigurisë së gazetarëve kontribuojnë në kuptimin më të thellë së gjendjes reale të sigurisë, si dhe
angazhimit më intensiv të forcave të rendit në trajtimin e rasteve të sulmit kundër gazetarëve. Aktivitetet
me institucionet e sundimit të ligjit kanë kontribuar që rastet e sulmeve ndaj gazetarëve në Kosovë të
fillojnë të merren me prioritet.
Shoqata përkrah parimet e Deklaratës së Federatës Evropiane të Gazetarëve (EFJ) dhe të Federatës
Ndërkombëtare të Gazetarëve sa i përket lirisë gazetare të medieve në Evropë, e miratuar më 5 mars 1993
përkatësisht më 2 mars të vitit 1995.
Qëllimet kryesore të Asociacionit janë:
- Promovimi i gazetarisë së lirë, hulumtuese, të pavarur dhe profesionale.
- Përpilimi dhe miratimi i kodit profesional të sjelljes më qëllim të ngritjes së vetëdijes së gazetarëve mbi
etikën profesionale.
- Promovimi i të drejtave sociale dhe profesionale të gazetarëve.

- Promovimi i solidaritetit në mesin e anëtarëve të vet si dhe përfaqësimi e mbrojtja e interesave të tyre
pranë autoriteteve relevante.
- Të kontribuojë në zhvillimin e infrastrukturës së mediave.
- Të ngrisë, zhvillojë dhe të mirëmbajë forma të ndryshme të bashkëpunimit me organizata të ngjashme
në botë.
Për t’i përmbushur qëllimet e saj, organizata do të ndërmarrë aktivitetet e poshtëshënuara:
- Do të organizojë kurse trajnimi për ngritjen e nivelit profesional në gazetari.
- Do të organizojë konsulta gjithëpërfshirëse me gazetarët e Kosovës për diskutimin dhe miratimin e
rregullave të sjelljes profesionale.
- Do të organizojë debate, konferenca, tavolina të rrumbullakëta dhe forma të tjera të aktiviteteve për
promovimin e së drejtës për lirinë e shprehjes dhe të informimit, pavarësisë profesionale, mbrojtjes së
gazetarëve dhe të drejtave të tyre, si dhe çështje të tjera me rëndësi për zhvillimin e gazetarisë.
- Do të propozojë dhe analizojë ligjet për media, si dhe ligjet e tjera që kanë lidhje me mediat po ashtu do
të organizojë monitorimin e mediave.
Organet e AGK-së janë:
- Kuvendi i Anëtarëve
- Bordi i AGK-së
- Kryetari i AGK-së
- Drejtori Ekzekutiv
Burimi:(http://agk-ks.org/wp-content/uploads/2018/08/Statuti-i-Asociacionit-te-Gazetareve-teKosoves.pdf).

3. DEKLARIMI I PROBLEMIT
Vetërregullimi është sfidues për mediat online, në Kosovë nuk ekziston një filtër i informatave të
publikuara në portale dhe mungesa e zbatimit të kodit të mediave të shkruara është një problem i theksuar.
Analizat e këtij studimi do të përqendrohet në karakteristikat e vetërregullimit të portaleve në vendin tonë
(Kosovë), dhe mënyrën e shkeljes së etikës. Analiza kryesisht do të bazohet në intervistat e marrura nga
redaktor të disa portaleve dhe krahasimin e mendimeve të tyre. Disa nga problematikat e gazetarëve janë
edhe rastet e sulmeve ndaj tyre, që çdo ditë po rriten, natyra e punës së një gazetari di të shfaq shumë
probleme në këtë drejtim.

Institucionet nuk i ndëshkojnë sulmuesit e gazetarëve dhe disa portaleve nuk shkruajnë lajme për të ju
treguar lexuesve se si jeta e një gazetari nuk është e sigurt në shumë raste. Në Kosovë edhe pse policia
dhe prokuroria merren me identifikimin e kryesve të këtyre veprave ata nuk ndëshkojnë askënd, për këtë
arsye gazetarët nuk ndihen aspak të sigurt në punën e tyre.
Kriza aktuale globale e shkaktuar nga pandemia COVID-19 ka pasur një sërë ndikimesh në fushën e
gazetarisë dhe komunitetin mediatik. Gjatë kësaj periudhe, gazetarët, kameramanët dhe fotoreporterët në
vazhdimësi kanë punuar në marrjen dhe plasimin e informacionit të saktë tek publiku, duke iu ekspozuar
mundësisë së shkeljes së të drejtave të punës dhe rrezikimit të shëndetit fizik e mendor të tyre.
Kjo situatë dërgon në domosdoshmërinë e gjurmimit të pasojave ekonomike, siç mund të jenë largimet
nga puna, zvogëlimi i pagave, mbyllja e mediave, roli i Pakos Emergjente Fiskale, si dhe ndikimi që
pandemia ka pasur në mirëqenien dhe sigurinë fizike e mendore të punëtorëve medialë.
Sipas Juristes së Medias, Flutura Kusari, këto probleme prihen nga aspekti financiar.
“Ajo çfarë është vërejtur gjatë kësaj periudhe të pandemisë, është që të gjitha problemet të cilat
kanë ekzistuar në fushën e gazetarisë, kanë dalë edhe më shumë në sipërfaqe. Këto probleme
variojnë prej mënyrës se si raportohet e deri tek ajo që konsiderohet thelbësore në fushën e gazetarisë,
të drejtat e gazetarëve. Pandemia ka pasur pasoja nëse jo afatgjate, afatmesme gjithsesi, sidomos sa i
përket aspektit financiar.”

Pandemia aktuale ka goditur rëndë ekonominë e katër të përditshmeve kosovare.
Kjo ka shkaktuar dëme financiare te këto gazeta për shkak se bizneset i kanë ndërprerë kontratat e
reklamimit. Rrjedhimisht, për shkak të pamundësisë financiare që këto kompani t’i përballojnë
shpenzimet, nga puna janë larguar dhjetëra punëtorë.
Në hulumtimin “Përfitimet e punëtorëve nga pakoja emergjente” të publikuar nga Instituti Demokratik i
Kosovës, thuhet se nga fillimi i pandemisë KDI-ja ka pranuar 19 raste në të cilat punëtorëve të një
mediumi, dy prej të cilëve shtatzëna (gazetar, redaktor, staf tjetër) u janë shkelur të drejtat elementare
duke u përjashtuar nga puna pa asnjë paralajmërim dhe në kundërshtim me Ligjin e Punës. Arsye e
shkëputjes në të gjitha rastet ka qenë efekti i pandemisë në biznesin që ka bërë që disa pjesë të tyre të
mbyllen.
Si pasojë e vështirësive ekonomike, në disa mediume tjera në vend, janë raportuar ulje pagash, ndërsa
sipas hulumtimit “Efekti i pandemisë Covid-19 në mediat e Kosovës” të publikuar nga Instituti i Medies
në Kosovë (IMK) në bashkëpunim me kompaninë “D@D”, 38% e mediave janë obliguar ta reduktojnë
stafin e tyre përderisa disa të tjera rrezikojnë edhe mbylljen.
Ka raste ku gazetarët janë paguar pjesërisht nga mediumi dhe paga është kombinuar me të ardhurat nga
Pakoja Emergjente Fiskale e miratuar më 30 mars nga Qeveria e Kosovës. Aty janë përfshirë edhe të
punësuarit në ndërmarrjet mediale, duke ua subvencionuar pagat në vlerën prej 170 eurosh për muajt prill
dhe maj. Kjo asistencë nuk është konsideruar e mjaftueshme nga IMK të cilët kanë kërkuar që gazetarët
dhe mediet të përfshihen në pakon emergjente të Qeverisë në një kategori me policët dhe mjekët. Në anën
tjetër, Komisioni i Pavarur i Medias (KPM) ka kërkuar që mediat elektronike të lirohen nga taksat për
licencë për vitin 2020. Si ndihmesë të pamjaftueshme këtë e sheh edhe Kryetari i Këshillit të Mediave të
Shkruara të Kosovës, Imer Mushkolaj.
“Mediet në Kosovë funksionojnë njëlloj si bizneset tjera, nuk kanë status ndryshe nga ato, prandaj Pakoja
Emergjente ka ndihmuar edhe mediet në të njëjtën formë. Ajo i ka pasur në fokus edhe gazetarët, por kaq
nuk mjafton, ta zëmë të vazhdojë botimi i një gazete sepse pagat mund të jenë mbuluar, por në anën tjetër,
shpenzimet e prodhimit kanë qenë të pambuluara. Prandaj sot, Kosova mbetet një nga vendet e pakta
që në treg nuk ka asnjë gazetë të shtypur.”
Duke marrë parasysh pasojat financiare që ka krijuar pandemia tek mediat, Fondacioni i Kosovës për
Shoqëri të Hapur (KFOS) ka krijuar një fond emergjent për të ndihmuar sektorin e medieve. Përmes tij
ka dhënë 15 grante emergjente për media të pavarura (media private dhe organizata jo-qeveritare) dhe
grante të tjera për shoqatat që merren me përfaqësimin e gazetarëve dhe të mediumeve, siç janë Këshilli
i Mediave të Kosovës dhe Asociacioni i Gazetarëve të Kosovës.

AGK, duke e konsideruar të ulët numrin e kompanive mediale të cilat kanë siguruar për gazetarët e tyre
pajisje mbrojtëse dhe duke e konsideruar shqetësuese raportimin e gazetarëve nga terreni pa materiale
mbrojtëse, kanë shpërndarë materiale mbrojtëse (maska respirator FFP2, pako dorëzash dhe dezinfektues)
për mbi 300 anëtarë të komunitetit që përfaqësojnë.
Sa i përket sigurisë së gazetarëve, nga 1 janari 2020 deri tani, në AGK janë regjistruar 16 raste të sulmeve
të ndryshme ndaj gazetarëve, 4 nga të cilat lidhen direkt me pandeminë. Sulmet verbale dhe pengimi në
kryerje të detyrës janë vetëm dy nga pengesat me të cilat janë përballur gazetarët, të cilët përpos presionit
nga individë të caktuar (persona fizik apo ligjor) janë përballur edhe me presionin e pandemisë në
vazhdimësi. Këta gazetarë përpos mbingarkesës si në orare, ashtu edhe psikike e fizike nga raportimi për
pandeminë, që nuk duhet harruar se ishte përvojë e re dhe jo vetëm për gazetarët që veprimtarinë e tyre e
shtrinë në Kosovë, janë përballur paralelisht me mocionin për mosbesimin ndaj Qeverisë. Kjo ka shtuar
presionin ndaj tyre, sulmet kundrejt tyre dhe ka vështirësuar kushtet në të cilat kanë punuar, duke rritur
edhe më shumë ekspozimin ndaj rrezikut potencial.
Siç u tha më herët, shumë mediume janë detyruar të shkurtojnë stafin, qoftë me largime nga puna, me
dhënie të pushimit pa pagesë (pa kërkesën e gazetarit) apo edhe me shkurtim të ditëve të punës, që
rrjedhimisht rezulton në shkurtim të pagës. Rrjedhimisht arrijmë tek presioni me të cilin janë përballur
gazetarë të caktuar të cilët kanë qenë të detyruar të mbulojnë disa ngjarje njëherësh. E tërë kjo ka bërë që
numri i sulmeve ndaj gazetarëve të pësojë rritje në raport me gjashtë mujorin e parë të vitit të kaluar. Fakti
që kaq shumë gazetarë po përballen me sulme të tilla ndaj tyre për raportim të drejtë për çështjet me
interes publik, është tregues që lira e shprehjes mbetet një sfidë e madhe në vend.
Nuk ka informacione mbi ofrimet e këshillimeve psikologjike apo ndonjë forme tjetër që ua lehtëson
gazetarëve raportimin në këtë gjendje, edhe pse është më se i nevojshëm shkaku i presionit nga rreziku i
vazhdueshëm në të cilin janë të detyruar të punojnë.
Burimi:(https://www.facebook.com/GazetaJNK/posts/839522752813063/https://live.kallxo.com/sq/MT
L/Veterregullimi-Sfidues-i-Mediave-Online-ne-Kosove-8254).
Burimi:(http://agk-ks.org/ndikimi-i-pandemise-covid-19-ne-ekonomine-dhe-sigurine-e-gazetarevekameramaneve-dhe-fotoreportereve/).
Sulmet dhe kërcënimet ndaj gazetarëve, mungesa e besimit të gazetarëve në institucionet e drejtësisë dhe
mos trajtimi i rasteve të gazetarëve me prioritet, vazhdojnë të mbesin sfidë në Kosovë. Vetëm gjatë vitit
2019, tre gazetarë kanë lajmëruar në Asociacionin e Gazetarëve të Kosovës, sulmet që janë bërë ndaj tyre,

shtatë të tjerë kanë treguar për kërcënimet që u janë bërë dhe dy raste janë regjistruar për pengim të
detyrës së gazetarit. Gazetarët janë të shqetësuar lidhur me ambientin ku punojnë, ndërkohë që njohës të
drejtësisë kërkojnë që rastet e kanosjeve ndaj gazetarëve të trajtohen me prioritet nga organet e sigurisë
dhe drejtësisë.

1.Rastet e sulmeve ndaj gazetarëve nuk trajtohen me prioritet nga organet e drejtësisë.
2. Kërcënimet ndaj gazetarëve
3. Nevoja urgjente për trajtimin e rasteve të kanosjeve ndaj gazetarëve
Burimi:(https://safejournalists.net/ks/threats-against-journalists-are-not-a-priority-for-the-courtsystem/).
Shkelja e privatësisë është një tjetër problem në këtë kohë.
Para se teknologjia të zhvillohej në këtë nivel që është sot, kur pothuajse secili person ka një telefon të
mençur (smart phone), ka qenë më e lehtë të ruhet privatësia sepse ajo ka qenë kryesisht fizike. Në kohët
e sotme, privatësia ka marrë kuptim tjetër, më të gjerë, dhe është më vështirë të mbrohet. Të rrethuar nga
digjitalizimi i shumë gjërave (letrat tani janë postë elektronike -e-mail; fotografitë tani ruhen online ose
në USB, etj.), është bërë shumë më e vështirë që të shpëtojmë nga përparimet digjitale.
Si pasojë, njerëzit, me apo pa vetëdije për cenimin e privatësisë, japin të dhënat e tyre personale, ndajnë
emocionet e tyre, shqetësimet, problemet, festat, dhe shpresat e tyre nëpër rrjetet sociale. Këto informata
mund të përdoren lehtësisht nga të tjerët si mjete manipulimi, si mundësi për thashetheme, ose mund të
shkojë edhe aq larg sa të tjerët krijojnë një përshtypje për personalitetin dhe karakterin e dikujt varësisht
nga postimet në botën digjitale. Herën tjetër, konsideroni të mendoheni para se të ndani të dhëna me të
tjerët. Është e rëndësishme edhe të merret parasysh kultura për të cilën flasim kur e trajtojmë çështjen e
privatësisë. Ajo çfarë konsiderohet private në kulturën shqiptare mund të mos jetë private në një kulturë
tjetër. Në Kosovë, për shembull, të gjithë (madje ndonjëherë edhe të panjohurit ose personat më të largët)
pyesin për peshën, moshën, të ardhurat, statusin martesor të një individi. Por këto pyetje janë plotësisht
të papranueshme në kulturën amerikane.
Burimi: (http://www.digitalrightskosovo.com/sq/privatesia).

4. METODOLOGJIA
Duke marrë parasysh se qëllimi i këtij hulumtimi është për vetërregullimin e mediave online, janë
shqyrtuar etika dhe përgjegjësitë e gazetarisë në Kosovë.
Janë marrë intervista të cilat kanë të bëjnë me përceptimin e vetërregullimit në median online.
Me anë të krahasimit janë bërë krahasime në mes disa portaleve si: Telegrafi, Kallxo.com, Koha.net,
Gazeta Express, Arbresh.info, Kosovarja, 350 Grade, Periskopi, Indeks Online.
Gjatë këtij studimi janë hasur shumë pa rregullsi sa i përket etikës dhe shkeljes së privatësisë. Tek portalet
në Kosovë është hasur se më e rëndësishme është publikimi i shpejt i lajmit se sa korrektësia e tij. Shumë
here janë pare dhe lajme të pa argumentuara apo të pa faktuara fare vetëm për klikime.
Edhe pse për nga popullariteti i portaleve shihet se jo gjithmonë janë të saktë në punën e tyre.
.

5. PREZANTIMI DHE ANALIZA E REZULTATEVE

Në këtë pjesë do të prezantohen intervistat e bëra nga disa redaktor të disa portaleve.
Në pyetjen për rolin që ka luajtur vetërregullimi i portaleve si instrument ndikues në vetëdijesimin e
portaleve dhe përvoja e medias online në Kosovë, Gent Mehmeti nga KOHA.NET është përgjigjur:
“Puna në media online kërkon efikasitet dhe gatishmëri gjatë gjithë kohës. Servimi i informatave në kohën
sa ndodh lajmi është sa përgjegjësi ashtu edhe ngarkesë për punonjësit e portalit. Sigurimi i informatave
dhe kërkimi rigoroz për vërtetësinë e tyre janë përbërës kyçë në rrugën drejt përçimit të lajmeve te lexuesi.
Efektiviteti i funksionimit të sistemeve të vetërregullimit të medias e dimë se qëndrojnë në qendër të
promovimit të vazhdueshëm nga UNESCO e rëndësia e tyre njihet edhe në ndërtimin e Treguesve të
Zhvillimit të Medias të UNESCO-s. Në thelb vetërregullimi lidhet me besueshmërinë e lexuesve ndaj
mediave. Është edhe proces që lehtëson raportin mes gazetarëve dhe lexuesve, përveçse shërben si mjet
mbrojtjeje për të dyja palët: median dhe lexuesin. Vetërregullimi s’duhet assesi të shkelet pasi nëse ndodh
një gjë e tillë vihet në pikëpyetje aftësia e medias për ta ruajtur rolin e saj, në emër të të cilit thirret. Roli
i medias është sensibilisues dhe informativ andaj vetërregullimi është domosdoshmëri për funksionim sa
më adekuat.”
Intervista tjetër:
VISAR PREBEZA
EDITOR në KALLXO.COM
Në pyetjen e njëjtë është përgjigjur:

Në Kosovë, vetërregullimi i mediave të shkruara është rregullimi i vetëm për to. Këshilli i Mediave të
Shkruara të Kosovës është një trup vetërregullues i formuar për dhe nga sektori i mediave të shkruara, i
cili është duke luajtur një rol shumë të rëndësishëm në vendosjen e rregullave.
I krijuar fillimisht vetëm për gazetat, tash KMSHK-ja synon dhe rregullon edhe portalet. Megjithatë,
numri i anëtarëve të KMSHK-së është jashtëzakonisht u vogël krahasuar me numrin e portaleve
funksionale në Kosovë. Janë 32 medie anëtare të KMSHK-së, ndërsa besohet që janë rreth 400 portale
në tërësi (sado që nuk ka një numër të saktë). Por, ajo çfarë dihet është se mediat kanë raportuar se
Telekomi i Kosovës, ndërmarrje publike, i ka dhënë reklama rreth 100 mediave. Kjo gjë tregon se një
numër i madh i portaleve fare nuk lodhen me u anëtarësua në KMSHK.

Duke qenë që vetërregullimi nuk është duke dhanë rezultate, meqë numri i lajmeve të rreme dhe formave
të tjera të lajmeve të pavërteta është i madh dhe në rritje. Portalet janë duke bërë shkelje të mëdha të
etikës. Madje, është trend që afër zgjedhjeve në Kosovë, hapen portale tërësisht fiktive që qëllim të vetëm
kanë shpërndarjen e lajmeve të rreme, kryesisht për të denigruar një parti politike.
Para se të mendohet një rregullim përmes ligjit, portalet dhe institucionet duhet të mendojnë për të forcuar
vetërregullimin, në atë mënyrë që KMSHK-ja të jetë në gjendje të ketë shumë më shumë anëtarë, por
edhe kompetenca të zgjeruara meqë aktualisht video e publikuar online nuk janë duke pas vëmendjen e
duhur. Anëtarësimi i portaleve në KMSHK ka ndikim pozitivë në vetëdijesimin e tyre, megjithatë me këtë
numër të vogël të medieve të anëtarësuar nuk mund të flitet për rezultate tek të gjitha portalet. Anëtarët e
KMSHK-së patjetër që janë shumë më të vëmendshëm për lajmet që i publikojnë meqë ato janë të
vetëdijshme për rregullat që duhet zbatohen para se të publikohet një lajm. Pastaj, fakti që çdoherë
diskutojnë për lajmet e portaleve të tjera ka ndikim pozitivë në rritjen e standardit.
Si KALLXO.com kemi zbatuar standarde të larta të gazetarisë edhe para se me qenë anëtarë të KMSHKsë. Për dijeninë tuaj, kemi pas shumë pak ankesa në KMSHK për lajmet e publikuara në kallxo.com.
Gjithsesi, për ne, anëtarësimi në KMSHK ka qenë një vlerë dhe një shprehje e gatishmërisë sonë për të
rregulluar fushën e medieve, meqë vetë mund të bëjmë më së miri.
Për ne ka qenë një përvojë jashtëzakonisht e mirë që ka ndikuar pozitivisht në rritjen e kontrollit për
cilësinë. Meqë KALLXO.com është pjesë e rrjeteve globale për publikim të lajmeve të verifikuara, ne
vazhdimisht i kemi dhënë rëndësisë saktësisë para shpejtësisë së publikimit të një lajmi. Për ne është e
rëndësishme të jemi të saktë në lajmin që e japim, por jo të parët. Kjo politikë ka bërë që ne te kemi
minimalisht pak huqje në lajmet që i publikojmë. Por, edhe atëherë kur ka lëshime ose reagime në lajmet
tona, ne zbatojmë një politikë të rregullimit të lajmit të publikuar. Pra, ka rregulla që duhet të ketë secila
medie për rregullimin/përmirësimin e një lajmi. Nëse një lajm ndryshohet, në fund të tij duhet të shkruhet
se kur dhe çka është ndryshuar në lajmin që jeni duke e lexuar. Kjo është shumë e rëndësishme për të
treguar seriozitet në atë që publikojmë.
Balkan Investigative Reporting Network, BIRN Kosovo
Mensa e Studentëve, kati i parë
10000 Prishtina, Kosova
t: +381 38 22 44 98 f: +381 38 22 44 98 m: +377 45 907 777 http://www.gazetajnk.com,
www.kallxo.com or www.birn.eu.com

5.1 Mbledhja e të dhënave dhe shqyrtimi i etikës
Aty ku mungon rregullativa profesionale, aty ka mungesë të etikës dhe të standardeve të saja. Portalet që
ikin nga vetë rregullimi kryesisht shkaktojnë probleme shqetësuese që lidhen me etikën dhe standardet.
Nuk jep askush përgjegjësi për lajmet e shpifura, linçimet publike që lehtësisht bëhen në hapësirat e tyre,
dhe vjedhjet e lajmeve. Kjo lloj gazetarie është shndërruar në standard të medias online dhe ka rritur
ndikimin edhe në orientimin e diskursit publik. Ky standard ka ndryshuar përfundimisht komunikimin në
publik duke u devalvuar në vazhdimësi. Portalet sot kanë tërhequr audiencë të gjerë, shpejtësia e lajmit,
me gjithë të metat etike, është duke “djegur” çdo përpjekje për të bërë gazetari të mirëfilltë. Paralelisht,
informimi nga portalet orienton edhe nivelin e debatit. Kështu që disa nga portalet që kanë arritur numër
të madh të vizitave, e kanë momentumin e përkryer që të bëjnë kthesë në vënien e standardeve etike për
të rritur kredibilitetin dhe ndikimin e tyre.
Burimi:(http://www.unesco.org/new/fileadmin/MULTIMEDIA/HQ/CI/CI/pdf/publications/manuscript_al
banian.pdf).

5.1.1 Prezantimi i rezultateve

Në intervistat e marrura nga Gent Mehmeti (KOHA.NET) dhe Visar Prebeza (KALLXO.COM) janë
hasur disa mendime të ndryshme në mes tyre. Varësisht nga puna e njëjtë që bëjnë ata kishin mendimet
dhe idetë e ndryshme me njëri-tjetrin.

5.2 Analiza e rezultateve

Gent Mehmeti (KOHA.NET) në përgjigjet e tij ka përfshirë si tërësi vetërregullimin e portaleve duke u
shprehur se vetëm nuk duhet shkelet dhe se roli i medias është sensibilisues dhe informativ, dhe nuk e
deklaron si problem në vendin tonë.
Visar Prebeza (KALLXO.COM) e shfaq si problem në vendin tonë vetërregullimin e portaleve, dhe si
rast shpreh kohën para zgjedhjeve kur në vendin tonë (Kosovë) hapen portale të veçanta vetëm për të
përkrahur parti të caktuara. Nëse analizojmë përgjigjet dihet qartë se perceptimi i portaleve ne vendin
tonë janë te ndryshme dhe jo të gjitha portalet e shohin si problem këtë fakt.

6. KONKLUZIONET DHE REKOMANDIMET
Në këtë punim është munduar të tregohen pa rregullësi që bëhet në rrjetet sociale në Kosovë.
Puna e gazetarëve dhe mediave është shumë me rëndësi në secilin vend, ata janë shumë të besueshëm për
publikun e gjerë dhe ashtu duhet të jenë edhe në saktësinë e lajmeve.
Në kohët e sotme nuk do të ishim aq të informuar po të mos ekzistonin portalet dhe mediat për informimin
tonë, tash edhe vetë qytetari shpesh here bëhet “gazetar” duke dërguar informacione tek redaksitë për një
rast të ndodhur në atë moment. Detyrë e gazetarit është ta mbrojë etiken, privatësinë.
Rekomandimet janë se gazetarët duhet të jenë me profesional në punën që bëjnë edhe pse jo secili portal
apo gazetarë shkelin etiken e gazetarisë, por duhet shumë më shumë përkushtim në këtë punë.
Keq informimi mund të ndikojë jo mire tek lexuesit.
Të gjithë duhet të jenë shumë më të qasëshëm dhe më bashkëpunëtor me gazetarët, pa marrë parasysh
pozitës të cilën jemi. Gazetarët nuk duhet të neglizhohen në asnjë mënyrë, qasja jo e duhur tek gazetarët
e vështirëson shumë punën e tyre, ata vazhdimisht përballen me kërcënime, sulme, presione në punën e
tyre brenda dhe jashtë mediumeve dhe kjo gjendje është shumë shqetësuese dhe duhet të ndalet sa më
shpejt që të jetë e mundur nga të gjithë organet kompetente.

